
[bookmark: _Hlk161823447]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 10-Ի N 618-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ 


1. Անհրաժեշտությունը

Ելնելով ազատ տնտեսական գոտու կարգավիճակ չունեցող արդյունաբերական գոտու ստեղծման  գործընթացի հստակեցման խնդրից և ՀՀ կառավարության կառուցվածքում կատարված մի շարք փոփոխություններից՝ անհրաժեշտություն է առաջացել փոփոխություն կատարել Հայաստանի Հանրապետության կառավարության 2015 թվականի հունիսի 10-ի  «Ազատ տնտեսական գոտու կարգավիճակ չունեցող արդյունաբերական գոտու ստեղծման հայտը ներկայացնելու և հաստատելու և ազատ տնտեսական գոտու կարգավիճակ չունեցող արդյունաբերական գոտու կազմակերպման կարգերը սահմանելու մասին» N 618-Ն որոշման (այսուհետ՝ Որոշում) մեջ:

2. Կարգավորման նպատակը և բնույթը

Որոշման ներկայիս տարբերակով  ազատ տնտեսական գոտու կարգավիճակ չունեցող արդյունաբերական գոտու ստեղծման  գործընթացը մանրամասն ներկայացված չէ, ուստի գործընթացն առավել պարզ դարձնելու նպատակով նախատեսվում է սույն փոփոխությամբ մանրամասն ներկայացնել գործընթացի հաջորդական փուլերը։
 Մասնավորապես, գործող Որոշմամբ նախատեսվում է, որ  արդյունաբերական գոտու ստեղծման նպատակով հայտատուն պահանջվող փաստաթղթերի փաթեթը ներկայացնում է Հայաստանի Հանրապետության կառավարության աշխատակազմ։ Ավելորդ վարչարարությունից զերծ մնալու նպատակով նախագծով նախատեսվում է արդյունաբերական գոտու ստեղծման հայտը ներկայացնել լիազոր մարմին։ Նախագծով հստակեցվել են նաև արդյունաբերական գոտու ստեղծման նպատակով լիազոր մարմին ներկայացվող փաստաթղթերի ցանկը՝  արդյունաբերական գոտու նկարագիրը, ստեղծման նպատակը, գործունեության հիմնական ուղղությունները, արդյունաբերական գոտում մատուցվելիք ծառայությունների ցանկը և սակագները, գտնվելու վայրը, տարածքի հատակագիծը, տարածքում շինությունների առկայության դեպքում նաև շինությունների նախագիծը առանձին-առանձին պահանջելու փոխարեն՝ ներկայացնելով ամփոփագրի պահանջ, որը ներառում է վերոնշյալները, ինչպես նաև արդյունաբերական գոտու գործառնական տեսակի և գործունեության տեսակների հիմնավորումը։ 
Որոշման մեջ մի շարք գերատեսչություններ նշված են իրենց նախկին անվանումներով, ուստի Որոշումն անհրաժեշտ է համապատասխանեցնել Կառավարության կառուցվածքում կատարված փոփոխություններին։ 
Միաժամանակ Որոշման ներկայիս տարբերակում Հանձնաժողովի կազմում չի հիշատակվում ՀՀ բարձր տեխնոլոգիական արդյունաբերության նախարարությունը, մինչդեռ ՀՀ վարչապետի 2015 թվականի սեպտեմբերի 18-ի N 846-Ա որոշմամբ սահմանվող ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով ներկայացված հայտերն ուսումնասիրող և գնահատող՝ մշտապես գործող միջգերատեսչական հանձնաժողովի անհատական կազմում նշված նախարարության ներկայացուցիչը ներառված է: Ուստի որոշման մեջ այս մասով ևս փոփոխություն է կատարվել։ 
Հարկ է նշել, որ Որոշումից բխում է ՀՀ վարչապետի 2015 թվականի սեպտեմբերի 18-ի N 846-Ա որոշումը, ուստի սույն Որոշումը խմբագրվել է նաև ելնելով՝ ՀՀ վարչապետի 2015 թվականի սեպտեմբերի 18-ի N 846-Ա որոշման կարգավորումների անհրաժեշտությունից։


Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ Էկոնոմիկայի նախարարության կողմից:

3. Ակնկալվող արդյունքը 
Նախագծի ընդունմամբ նախատեսվում է մանրամասն՝ ըստ հաջորդական քայլերի  ներկայացնել ազատ տնտեսական գոտու կարգավիճակ չունեցող արդյունաբերական գոտու ստեղծման  գործընթացը։ 

5.	Այլ տեղեկություններ, եթե այդպիսիք առկա են

Սույն նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում, և լրացուցիչ ֆինանսական միջոցների անհրաժեշտություն առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը  բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363 - Ա որոշման հավելվածով սահմանված Հայաստանի Հանրապետության կառավարության 2021-2026 թթ․  ծրագրի 2.1 «ՄՇԱԿՈՂ ԱՐԴՅՈՒՆԱԲԵՐՈՒԹՅՈՒՆ» ենթաբաժնի  «հիմնել 3 արդյունաբերական գոտի և զարգացնել արդեն իսկ գործողները` ապահովելով ենթակառուցվածքների և միջավայրի գերազանցություն» դրույթից։




